
Y PWYLLGOR LLYWODRAETH LEOL A THAI

TAI AR GYFER YR HENOED

Diben

1. Rhoi gwybod i’r Pwyllgor am yr ystod o fentrau sydd ar gael ar hyn o bryd i ddiwallu 
anghenion tai pobl hn, rhoi gwybod am ddatblygiadau polisi newydd, a cheisio barn y Pwyllgor 
ar gwmpas adolygiad arfaethedig o opsiynau polisi ac anghenion.

Crynodeb/Argymhellion

2. Mae’r papur yn crynhoi’r cynlluniau presennol sydd ar waith i ddiwallu anghenion tai pobl hn 
ac mae’n rhoi rhybudd o adolygiad pellgyrhaeddol o’u hanghenion tai a’r ymatebion polisi i 
hynny. Argymhellir bod y Pwyllgor yn nodi’r papur ac yn cynnig sylwadau ar gwmpas yr 
adolygiad.

Amseriad

3. Cyflwynir y papur hwn i’r Pwyllgor nawr fel y gellir cynnwys ei farn mewn adolygiad 
pellgyrhaeddol o anghenion tai pobl hn, sydd i ddechrau yn yr hydref. Bydd yr adolygiad yn 
cynnwys comisiynu ymchwil i anghenion pobl hn ar hyn o bryd ac yn y dyfodol o ran tai a 
chymorth, a pha fath o dai a chymorth sydd orau ganddynt. Yn dilyn yr ymchwil, cynhelir 
adolygiad o’r polisïau sy’n mynd i’r afael â’r materion hyn. Bydd y gwaith hwn yn ategu 
datblygiad y Strategaeth ar gyfer Pobl Hn yng Nghymru.

Cefndir

4. Mae nifer y bobl hn yng Nghymru yn cynyddu’n gyflym. Ym 1991, roedd 496,000 o bobl yn 
65 oed a throsodd. Erbyn 1999, roedd y ffigwr hwn wedi codi i 507,000 ac erbyn 2016, 
disgwylir iddo godi eto i 607,000. Mae’r twf cyfatebol yn nifer y bobl hen iawn (85 oed a 
throsodd) dros y cyfnod 1999-2016 hyd yn oed yn uwch, gyda’r niferoedd yn codi o 60,000 i 
78,500. Pobl sy’n cyrraedd eu can mlwydd oed yw’r grp demograffig sy’n tyfu ar y gyfradd 
gyflymaf, gan ddyblu bob rhyw ddeng mlynedd. Ledled y DU, efallai y bydd 40,000 ohonynt 
erbyn 2036.

5. Yn gyffredinol, wrth i bobl fynd yn hn, maent yn mynd yn fwy llesg ac yn fwy agored i niwed, 
ac y mae angen mwy o gymorth a gofal arnynt. Felly, gellir diffinio anghenion tai pobl hn fel yr 
angen sydd gan rai pobl hn am dai sydd â nodweddion penodol yn eu cynllun, neu sydd â 



theclynau penodol sy’n eu helpu i symud o gwmpas yn rhwyddach. Gellid ychwanegu hefyd 
bod rhai pobl hn angen pecynnau gofal neu gymorth sydd wedi’u lleoli yn eu llety.

6. Mae rhai nodweddion arwyddocaol yn perthyn i’r sefyllfa dai ym Mhrydain o ran cartrefi sy’n 
cynnwys pobl hn (65 oed a throsodd), ac y maent yn newid mewn ffyrdd pwysig:

●     Mae 43% o ddynion 85 oed a throsodd yn byw ar eu pennau eu hunain
●     Mae 72% o fenywod 85 oed a throsodd yn byw ar eu pennau eu hunain
●     Rhwng 1980 a 1998, cynyddodd canran y bobl hn oedd yn berchen ar eu cartref eu 

hunain o 47% i 68%
●     Dros yr un cyfnod, disgynnodd canran y bobl hn oedd yn rhentu oddi wrth gyngor neu 

gymdeithas dai o 41% i 26%, a’r rheini oedd yn rhentu’n breifat o 12% i 5%
●     Mae 5% o bobl hn yn byw mewn tai lloches i’r henoed. Mae hyn yn codi i 20% ar gyfer 

pobl sy’n 85 oed a throsodd.

Canfu Arolwg Cyflwr Tai Cymru 1998:

●     bod gan 43% o bensiynwr sy’n byw ar eu pennau eu hunain incwm gròs o lai na £4,000.

Canfu Cyfrifiad Poblogaeth 1991:

●     bod 291,000 o aelwydydd Cymru yn cynnwys pobl o oed pensiwn yn unig.

7. Mae’r Cynulliad yn defnyddio ystod eang o fesurau i hyrwyddo’r gwaith o ddarparu tai sy’n 
addas ar gyfer pobl hn, a darparu gofal a chymorth. Y mae nawr yn briodol adolygu’r polisïau 
hynny a weinyddir gan y Gyfarwyddiaeth Dai yng ngoleuni nifer o ddatblygiadau diweddar, gan 
gynnwys: (i) Y Strategaeth ar gyfer Pobl Hn yng Nghymru, sydd i adrodd i’r Pwyllgor Iechyd a 
Gwasanaethau Cymdeithasol yn ystod y gwanwyn 2002; (ii) cyhoeddi’r ddogfen Quality and 
Choice for Older People’s Housing: a strategic framework, gan yr Adran Iechyd ac Adran yr 
Amgylchedd, Trafnidiaeth a’r Rhanbarthau ym mis Ionawr; (iii) lansio cynllun yr NHS yng 
Nghymru; a (iv) y newidiadau arfaethedig yn y modd y cyllidir gofal a chymorth – newidiadau a 
ddaw i fodolaeth yn sgil y fframwaith Cefnogi Pobl.

Ystyriaeth

8. Dyma restr o brif gynlluniau’r Cynulliad er mwyn lleihau’r peryglon iechyd y mae pobl hn yn 
eu hwynebu gartref; er mwyn helpu pobl hn sydd â phroblemau symud i fynd i fyw mewn tai 
sydd wedi’u haddasu’n arbennig; neu er mwyn helpu pobl hn i addasu eu cartrefi eu hunain:

a) Cartrefi Oes

9. O fis Ebrill 2001, bydd pob eiddo newydd sy’n cael ei gyllido gan grant tai cymdeithasol yn 



cael ei adeiladu i safonau Cartrefi Oes (Lifetime Homes). Mae hyn yn golygu bod gan bob t 
drothwy cyfwyneb, mynediad â ramp, t bach ar y llawr gwaelod, mynedfeydd wedi’u goleuo, a 
switsys a socedau ar uchder cyfleus i bawb. Mae digon o le i ymwelwyr mewn cadeiriau 
olwynion, a gellir eu haddasu’n rhwydd ar gyfer trigolion sy’n cael trafferth symud o gwmpas. 
Mae hyn yn cynnwys lle ar gyfer gosod lifft. Bydd y newidiadau hyn o fudd i bob un o’r trigolion, 
ond byddant yn arbennig o fuddiol i bobl hn sy’n ei chael yn anoddach symud o gwmpas. Un 
effaith bosibl i hyn fyddai lleddfu ychydig ar y galw am ofal preswyl a’r gwariant ar addasiadau 
a gyllidir gan grant.

b) Y Cynllun Effeithlonrwydd Ynni Cartref (yr HEES newydd)

10. Mae’r cynllun hwn yn darparu mesurau insiwleiddio a gwresogi i gartrefi sy’n derbyn budd-
daliadau sy’n seiliedig ar incwm. Mae rhyw 117,000 o gartrefi ag incwm isel sy’n cynnwys pobl 
60 oed a throsodd yn gymwys i dderbyn cymorth sylweddol o dan y cynllun. Mae mesurau’r 
cynllun yn cynnwys insiwleiddio croglofftydd, diogelu rhag drafftiau a gosod gwres canolog nwy 
neu drydan. (Uchafswm y grant ar gyfer gwaith insiwleiddio yw £1,500, a £2,700 ar gyfer 
gwaith gwresogi). Yn ychwanegol, gall unrhyw gartref ‘pensiynwyr’ nad yw’n derbyn budd-
daliadau gael grant gwerth 25%, hyd at uchafswm o £375 i dalu am fesurau er mwyn 
defnyddio ynni’n fwy effeithlon. Yn olaf, er mwyn helpu pobl hn i deimlo’n ddiogel yn ogystal ag 
yn gynnes yn eu cartrefi, mae’r cynllun yn cynnig ystod o fesurau diogelwch fel cloeon ffenestri 
a thyllau sbïo mewn drysau.

11. Mae Gwell Cymru wedi pennu y dylai targed o 38,000 o gartrefi elwa ar y cynllun erbyn 
2003. Bydd llawer o’r cartrefi hyn yn cynnwys pobl hn. Yn ystod 2001/02, caiff £9.3 miliwn ei 
wario drwy’r Cynllun Effeithlonrwydd Ynni Cartref.

c) Diogelwyd trwy Ddyluniad

12. Mae’r Cynulliad yn ei gwneud yn ofynnol i bob t newydd a gyllidir gan grant tai 
cymdeithasol gyrraedd safonau cynllun ‘Diogelwyd trwy Ddyluniad’ Cymdeithas Prif 
Swyddogion yr Heddlu. Mae’r cynllun yn golygu cynnwys mesurau atal troseddu wrth ddylunio 
datblygiadau tai er mwyn lleihau’r posibilrwydd o drosedd a lleihau’r ofn o drosedd. Gan hynny, 
y mae o fudd mawr i bobl hn.

ch) Grantiau Cyfleusterau i’r Anabl (Saesneg - DFGs)

13. Mae’r grantiau hyn yn cyfrannu tuag at gost addasu tai er mwyn galluogi pobl anabl (sy’n 
cynnwys llawer o bobl hn) i barhau i fyw yn eu cartrefi eu hunain. Mae’r addasiadau hyn yn 
cynnwys gosod lifftiau grisiau a theclynau codi o’r bath. Maent yn grantiau gorfodol, yn amodol 
ar brawf modd, o hyd at £24,000, a chânt eu dyrannu gan awdurdodau lleol. Fel rhan o’i 
ymgynghoriad ar drefniadau adnewyddu‘r sector preifat, mae’r Cynulliad yn cynnig y dylid 
rhoi’r per i awdurdodau lleol roi benthyciadau ffafriol i ymgeiswyr am Grantiau Cyfleusterau i’r 



Anabl, yn ogystal â’r grantiau eu hunain.

d) Cymorth Trwsio Cartref (HRA)

14. Cynigir Cymorth Trwsio Cartref gan awdurdodau lleol i dalu am gost mân waith trwsio ac 
addasu. Yn ddiweddar, mae’r Cynulliad wedi cynyddu uchafswm y grant i £5,000. Y mae’n 
arbennig o werthfawr i bobl hn, gan ei fod yn cynnig gwaith trwsio cyflym ac effeithiol i’w 
galluogi i barhau i fyw yn eu cartrefi eu hunain yn glyd ac yn ddiogel.

dd) Gofal a Thrwsio

15. Mae asiantaethau Gofal a Thrwsio yn gweithredu ledled Cymru. Mae 26 ohonynt i gyd, yn 
ogystal â Gofal a Thrwsio Cymru, y corff cynrychioli cenedlaethol. Maent yn cynorthwyo pobl i 
gael gafael ar grantiau er mwyn gwneud addasiadau a thrwsio eu cartrefi. Yn ogystal â hyn, 
gallant drefnu a goruchwylio unrhyw waith sydd ei angen. Maent yn darparu gwasanaeth 
anhepgor ar gyfer llawer o bobl hn (ac anabl), a fyddai fel arall yn parhau i fyw mewn amodau 
anfoddhaol, neu’n gorfod symud. Mae’r Cynulliad yn cyfrannu £1.33 miliwn i asiantaethau 
Gofal a Thrwsio er mwyn cynorthwyo i gwrdd â’u costau rhedeg craidd. Ymysg y cyllidwyr 
eraill, mae awdurdodau lleol a landlordiaid cymdeithasol cofrestredig. Yn ddiweddar, sefydlodd 
y Cynulliad weithgor i archwilio‘r modd y caiff y sefydliad ei gyllido, gyda’r bwriad o sicrhau dull 
mwy diogel a chyson o’i gyllido. Caiff canfyddiadau’r grp eu hadrodd i’r Pwyllgor Llywodraeth 
Leol a Thai ar 24 Hydref.

e) Cynlluniau gofal ychwanegol i’r henoed

16. Canfuwyd bod angen tai a gynlluniwyd yn arbennig, lle darperir lefel uchel o gymorth ar 
gyfer pobl hn. Llety yw hwn sy’n gysyniad agosach at gartref nyrsio na th lloches traddodiadol 
i’r henoed, o ran lefel y gofal a’r cymorth a ddarperir yno. Mae’r Cynulliad nawr yn cyllido’r 
math hwn o ddarpariaeth, ac yn rhagweld twf yn y maes.

17. Nid yw’r rhesymau y tu ôl i’r math hwn o alw yn eglur iawn, ond efallai ei fod yn ganlyniad 
i’r ffaith bod pecynnau gofal a chymorth yn gwella drwy’r amser. Mae hyn yn galluogi pobl sydd 
ag anableddau cymharol fach i barhau i fyw yn eu cartrefi eu hunain.

f) Y Cynllun Deiliadaeth Hyblyg i’r Henoed (Saesneg - FTE)

18. Os defnyddir grant tai cymdeithasol, rhaid i gynlluniau tai lloches ar gyfer yr henoed a 
ddarperir gan landlordiaid cymdeithasol cofrestredig fod ar gael i’r henoed ar dermau’r FTE 
neu ar rent, yn unol ag anghenion yr unigolyn.

19. O dan y cynllun FTE, gall perchennog preswyl oedrannus nad yw ei gartref neu ei chartref 
yn addas i’w anghenion ailfuddsoddi elw gwerthu’r cartref i brynu cyfran ecwiti mewn eiddo o 



fewn datblygiadau FTE dynodedig. Telir rhent ar y gyfran sy’n parhau gyda’r landlord. Nid oes 
lleiafswm i’r gyfran ecwiti, ond rhaid i’r prynwr fuddsoddi popeth namyn £3,000 o’r elw a wneir 
o werthu’r cartref. Pan caiff y brydles ei hildio, gall y landlord ailbrynu’r ecwiti a chynnig yr 
eiddo i ymgeisydd FTE newydd, neu ei rentu.

20. Mae 163 o gynlluniau dynodedig yn bodoli, yn cynnwys rhyw 2,130 eiddo. O’r rhain, dim 
ond 156 eiddo a brynwyd ar delerau’r FTE. Nid oes cynllun FTE wedi ei adeiladu er 1997.

Cwmpas arfaethedig yr adolygiad

21. Caiff yr adolygiad arfaethedig ei lywio gan yr amcanion sy’n ymwneud â thai yn y 
Strategaeth ar gyfer Pobl Hn yng Nghymru. Mae’r rhain yn cynnwys cynorthwyo pobl os ydynt 
yn dymuno parhau i fyw’n annibynnol yn eu cartrefi eu hunain cyn hired ag sy’n ymarferol.

22. Comisiynir ymchwil bellgyrhaeddol i fesur cyflenwad a defnydd tai cymdeithasol a phreifat 
a gynlluniwyd neu a addaswyd ar gyfer eu defnyddio gan bobl hn, a darpariaeth gofal a 
chymorth yn y llety. Felly, bydd hyn yn cynnwys casglu gwybodaeth am gartrefi gofal preswyl a 
lloches ar gyfer yr henoed, cartrefi sydd ag addasiadau fel lifftiau grisiau a theclynau codi o’r 
bath, gwasanaethau cymorth peripatetig fel pryd-ar-glud sy’n ei gwneud yn haws i bobl fyw’n 
annibynnol, a thai a gynlluniwyd i fod yn arbennig o addas ar gyfer yr henoed, fel y rheini a 
adeiladwyd i safonau Cartrefi Oes.

23. Bydd yn ceisio canfod lefelau presennol y galw a’r anghenion na ddiwallwyd ar gyfer pob 
un o’r mathau o ddarpariaeth (tai sydd â nodweddion penodol a modelau arbennig o gymorth a 
gofal), a bydd yn dadansoddi amcanestyniadau o nifer y bobl hn, wedi’u trefnu yn ôl ardal 
ddaearyddol, grp oedran, cyfoeth a sefyllfa o ran tai. Archwilir y math o dai a chymorth neu ofal 
sydd orau gan bobl hn, gan ategu ymchwil gyfredol yn y maes hwn, gan gynnwys astudiaeth a 
noddir gan Swyddfa Ymchwil a Datblygu Cymru yng Ngwynedd ar hyn o bryd.

24. Bydd yr ymchwil yn rhoi sail gadarnach i benderfyniadau’r Cynulliad o ran polisïau tymor 
hir ar gyfer tai i bobl hn, a bydd yn rhoi amcan o’r goblygiadau tebygol o ran adnoddau trwy 
gostio gwahanol fathau o ymyrraeth. Yn y tymor byrrach, bydd yr ymchwil yn cyfoethogi arolwg 
mewnol ynghylch priodoldeb pob un o brif gamau’r Cynulliad i wneud yn sicr bod pobl hn yn 
mwynhau tai addas ar gyfer eu hanghenion.

Cydymffurfio

25. Mae adran 5(1) Deddf Gwyddoniaeth a Thechnoleg 1965 yn darparu pwerau i Gynulliad 
Cenedlaethol Cymru gyllido gwaith ymchwil. Dirprwywyd y pwerau hyn i’r Gweinidog. Nid oes 
materion o ran rheoleidd-dra a phriodoldeb. 

Goblygiadau ariannol



26. Ymgynghorwyd â’r Is-adran Cynllunio Ariannol ynghylch goblygiadau ariannol y papur a’r 
wybodaeth a gyflwynwyd i’r Pwyllgor, ac y mae’n fodlon.

 

Themâu trawsbynciol

27. Mae gan y camau y mae’r Cynulliad yn eu cymryd i ddiwallu anghenion tai yr henoed 
effeithiau uniongyrchol ar gyfle cyfartal, ac ystyrir y rhain wrth gynnal yr adolygiad arfaethedig. 
Bydd gan yr adolygiad oblygiadau hefyd i ddatblygiad y Strategaeth ar gyfer Pobl Hn yng 
Nghymru, ac oherwydd hyn, bydd o ddiddordeb i’r Pwyllgor Iechyd a Gwasanaethau 
Cymdeithasol.

Gweithredu ar gyfer y Pwyllgor

28. Gofynnir i’r Pwyllgor nodi cynnwys y papur a chynghori ar gwmpas yr adolygiad 
arfaethedig.

Pwynt cyswllt

29. Y Gyfarwyddiaeth Dai, Michael Harmer, estyniad 6905

